Վրաստանի օրենքը
Վրաստանի քաղաքացիների Վրաստանից դուրս գալու և Վրաստան մուտք գործելու կարգի մասին
(2021 թվականի մարտի 30-ի դրությամբ)

Վրաստանի 2008 թվականի դեկտեմբերի 19-ի օրենք №804 – ՎՕՏ I, №40, 29.12.2008թ., հոդված 265

Գլուխ I. Ընդհանուր դրույթներ

Հոդված 1. Օրենքի նպատակը
1. Սույն օրենքի նպատակն է, միջազգային իրավունքի ընդհանուր ճանաչված սկզբունքների համաձայն, ապահովել Վրաստանի քաղաքացու՝ իր երկրից դուրս գալու և ազատ վերադառնալու իրավունքը,  սահմանել Վրաստանի քաղաքացիների Վրաստանից դուրս գալու և Վրաստան վերադառնալու կարգն ու պայմանները, ինչպես նաև կարգավորել  այդ կապակցությամբ ի հայտ եկած այլ հարաբերություններ:
2. Սույն օրենքը չի կարգավորում Վրաստանի քաղաքացիների դիվանագիտական ​​կամ ծառայողական նպատակով ճանապարհորդության և համապատասխան անձնագրերի տրամադրման կարգը:

Հոդված 2. Վրաստանի քաղաքացիների Վրաստանից դուրս գալը և Վրաստան մուտք գործելը կարգավորող իրավական ակտեր
1. Վրաստանի քաղաքացիների Վրաստանից դուրս գալը և Վրաստան մուտք գործելը կարգավորող իրավական ակտերն են՝ Վրաստանի Սահմանադրությունը, սույն օրենքը, Վրաստանի այլ օրենսդրական  և ենթաօրենսդրական ակտեր:
2. Եթե միջազգային պայմանագրով, որին մասնակցում է Վրաստանը, սահմանված է սույն օրենքից տարբերվող նորմեր, կիրառվում է միջազգային պայմանագիրը։

Հոդված 3. Վրաստանի քաղաքացու Վրաստանից  մշտական ​​կամ ժամանակավոր դուրս գալը  և Վրաստան մուտք գործելը
1. Վրաստանի քաղաքացին ունի Վրաստանից արտագաղթելու, այսինքն՝ այլ պետություն մշտական բնակության մեկնելու (հետագայում՝ արտագաղթի), ինչպես նաև՝ Վրաստանից ժամանակավոր դուրս գալու և Վրաստան մուտք գործելու իրավունք:
2. Այս իրավունքը չի կարող սահմանափակվել, բացառությամբ Վրաստանի օրենսդրությամբ նախատեսված դեպքերի:

Հոդված 4. Վրաստանի քաղաքացու գույքն արտերկիր տանելու իրավունքը 
Վրաստանի քաղաքացին, ով մշտապես կամ ժամանակավորապես դուրս է գալիս Վրաստանից, իրավունք ունի արտասահման տանել ցանկացած շարժական գույք, որն ունի սեփականության իրավունքով կամ օրինական կերպով փոխանցված է նրան տիրապետման  և/կամ օգտագործման համար, եթե դա արգելված չէ Վրաստանի օրենսդրությամբ:

Գլուխ II. Վրաստանից ժամանակավոր դուրս գալու և Վրաստան մուտք գործելու համար անհրաժեշտ փաստաթղթեր
 
Հոդված 5. Վրաստանի քաղաքացու անձնագիրը
1. Վրաստանի քաղաքացին Վրաստանից ժամանակավորապես դուրս է գալիս և մուտք է գործում Վրաստան Վրաստանի օրենսդրությամբ սահմանված կարգով տրված Վրաստանի քաղաքացու անձնագրով, Վրաստան վերադարձի վկայականով և անձնագրին փոխարինող այլ ճամփորդական փաստաթղթերով։
2. (հանված է):
3. Անձնագիրը Վրաստանի պատկանելիությունն է։
4. Վրաստանի միջազգային պայմանագրերին և համաձայնագրերին համապատասխան կարող է տրվել անձնագրին փոխարինող այլ ճամփորդական փաստաթուղթ:
5. Վրաստան վերադառնալու վկայականը տրվում է Վրաստանի կառավարության կողմից սահմանված կարգի համաձայն, արտասահմանում գտնվող Վրաստանի քաղաքացու, ինչպես նաև այն անձանց Վրաստան վերադառնալու նպատակով, ում ընդունելու պարտավորությունը ստանձնել է Վրաստանը միջազգային պայմանագրերով և համաձայնագրերով։
6. Վրաստանի քաղաքացու անձնագրի ձևավորման և տրման կարգը սահմանում է Վրաստանի
օրենսդրությունը.
Վրաստանի 1997 թվականի հոկտեմբերի 16-ի օրենք №922 - Խորհրդարանի տեղեկատու, №44, 11.11.1997թ., էջ 12
Վրաստանի 2004 թվականի հունիսի 24-ի օրենք №190 -ՎՕՏ I, №19, 15.07.2004թ., հոդված 87 
Վրաստանի 2005 թվականի դեկտեմբերի 28-ի օրենք №2630 -ՎՕՏI, №3, 16.01.2006թ.,հոդված 24
Վրաստանի 2008 թվականի մարտի 21-ի օրենք №5975 -ՎՕՏ I, №9, 04.04.2008թ., հոդված 62
Վրաստանի 2013 թվականի սեպտեմբերի 20-ի օրենք №1152 - կայքէջ, 01.10.2013թ.

Հոդված 6. (հանված է)
Վրաստանի 2004 թվականի հունիսի 24-ի օրենք №190 - ՎՕՏ I, №19, 15.07.2004թ., հոդված 87
Վրաստանի 2005 թվականի դեկտեմբերի 28-ի օրենք №2630 - ՎՕՏ I, №3, 16.01.2006թ., հոդված 24
Վրաստանի 2008 թվականի մարտի 21-ի օրենք №5975 - ՎՕՏ I, №9, 04.04.2008թ., հոդված 62

Հոդված 7. (հանված է):
Վրաստանի 1997 թվականի հոկտեմբերի 16-ի օրենք №922 - Խորհրդարանի տեղեկատու, №44, 11.11.1997թ., էջ 12
Վրաստանի 2004 թվականի հունիսի 24-ի օրենք №190 –ՎՕՏ I, №19, 15.07.2004թ., հոդված 87
Վրաստանի 2005 թվականի դեկտեմբերի 28-ի օրենք №2630 -ՎՕՏ I, №3, 16.01.2006թ., հոդված 24
Վրաստանի 2008 թվականի մարտի 21-ի օրենք №5975-ՎՕՏ I, №9, 04.04.2008թ., հոդված 62

Հոդված 8. Անչափահասի և աջակցություն ստացողի Վրաստանից ժամանակավոր դուրս գալը
1. Մինչև 16 տարեկան երեխայի Վրաստանից ժամանակավոր դուրս գալը հնարավոր է նրա օրինական ներկայացուցիչներից մեկի  թույլտվությամբ և չափահաս գործունակ անձի ուղեկցությամբ։
2. Աջակցություն ստացողի Վրաստանից ժամանակավոր դուրս գալը հնարավոր է աջակցող անձի գրավոր համաձայնությամբ, եթե այլ բան սահմանված չէ դատարանի որոշմամբ։
3. 16-ից 18 տարեկան անչափահասի, եթե նա չի գտնվում օրինական ամուսնուլյան մեջ, Վրաստանից ժամանակավոր դուրս գալը հնարավոր է նրա օրինական ներկայացուցիչներից մեկի համաձայնությամբ։
4. Եթե անչափահասին Վրաստանից ժամանակավորապես դուրս գալուց չեն ուղեկցում օրինական ներկայացուցիչները, նրանց միջնորդության հիման վրա նրան կտրվի անձնագիր։
5. Վրաստանի քաղաքացու անձնագիր տալու համար օրինական ներկայացուցիչներից մեկի կողմից Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի՝ Պետական ​​ծառայությունների զարգացման գործակալության (այսուհետ՝ գործակալություն) լիազորված անձի կամ հյուպատոսական պաշտոնատար անձի ներկայությամբ արտահայտված, նոտարական կարգով վավերացված
գրավոր համաձայնությունը կամ գործակալության լիազորված անձի մոտ էլեկտրոնային հաղորդակցության միջոցնով արտահայտած համաձայնությունը բավարար է միայն այն դեպքում, եթե՝
ա) լրացել է անչափահասի 16 տարին.
բ) անչափահասը չունի երկրորդ օրինական ներկայացուցիչ.
գ) երկրորդ օրինական ներկայացուցիչը դատարանի կողմից ճանաչված է որպես աջակցություն ստացող.
դ) երկրորդ օրինական ներկայացուցիչը դատարանի կողմից ճանաչված է անհայտ-անհետք կորած կամ հայտարարվել է մահացած.
ե) առկա է դատարանի օրինական ուժի մեջ մտած որոշում երկրորդ ներկայացուցչին ծնողական իրավունքից զրկելու, ծնողական իրավունքը ժամանակավորապես դադարեցնելու կամ սահմանափակելու վերաբերյալ.
զ) երկրորդ օրինական ներկայացուցիչը որոնվում է Վրաստանի քրեական դատավարության օրենսգրքով սահմանված կարգով.
է) երկրորդ օրինական ներկայացուցիչը չի կարող արտահայտել իր կամքը ծանր հիվանդության պատճառով, ինչը հաստատվում է համապատասխան տեղեկանքով.
ը) երկրորդ օրինական ներկայացուցչի գտնվելու վայրը անհայտ է և   սպառվել են նրա գտնվելու վայրը պարզելու բոլոր ողջամիտ հնարավորությունները.
թ) անչափահասի Վրաստանից ժամանակավոր դուրս գալը անհրաժեշտ է նրա բուժման կամ նրա իրավունքների ու ազատության իրացման համար և երկրորդ  օրինական ներկայացուցչի գտնվելու վայրը անհայտ է կամ անչափահասի լավագույն շահերին  հակառակ նա Վրաստանի քաղաքացու անձնագիր տալու համաձայնություն չի տալիս: 
6. Անչափահասի Վրաստանից ժամանակավոր դուրս գալու հարցով նրա օրինական ներկայացուցիչների անհամաձայնության դեպքում վեճը կլուծվի դատական ​​կարգով։
7. Եթե աջակցող անձը համաձայնություն չի տալիս աջակցություն ստացողի Վրաստանից ժամանակավոր դուրս գալու վերաբերյալ, աջակցություն ստացողը վեճը լուծելու համար կարող է դիմել դատարան:
Վրաստանի 2008 թվականի դեկտեմբերի 19-ի օրենք №804 - ՎՕՏ I, №40, 29.12.2008թ., հոդված 265
Վրաստանի 2015 թվականի մարտի 20-ի օրենք №3396 - կայքէջ, 31.03.2015թ.
Վրաստանի 2015 թվականի հունիսի 12-ի օրենք №3700 - կայքէջ, 15.06.2015թ.
Վրաստանի 2016 թվականի մարտի 4-ի օրենք №4844 - կայքէջ, 22.03.2016թ.
 
Հոդված 81. Վրաստանում արտամարմնային բեղմնավորման (փոխնակ մայրության) միջոցով ծնված երեխայի Վրաստանից դուրս գալը
1. Վրաստանում արտամարմնային բեղմնավորման (փոխնակ մայրության) միջոցով ծնված երեխայի Վրաստանից դուրս գալը հնարավոր է միայն այն դեպքում, երբ գործակալության իրականացրած ծննդյան քաղաքացիական ակտի գրառման մեջ նշված են երեխայի երկու ծնողները:
2. Վրաստանում արտամարմնային բեղմնավորման (փոխնակ մայրության) միջոցով ծնված երեխայի Վրաստանից դուրս գալու կարգը սահմանվում է Վրաստանի արդարադատության նախարարի և Վրաստանի ներքին գործերի նախարարի համատեղ հրամանով:
Վրաստանի 2016 թվականի մարտի 4-ի օրենք №4844 - կայքէջ, 22.03.2016թ.

Հոդված 9. Վրաստանից ժամանակավոր դուրս գալու համար Վրաստանի քաղաքացուն անձնագիր տալու միջնորդության քննարկման ժամկետը
Վրաստանից ժամանակավոր դուրս գալու համար Վրաստանի քաղաքացուն անձնագիր տալու   միջնորդությունը քննարկվում է բոլոր անհրաժեշտ փաստաթղթերը ներկայացնելուց հետո՝ 10 օրվա ընթացքում (բացի «Վրաստանի քաղաքացիների և Վրաստանում բնակվող օտարերկրացիների գրանցման, ինքնության (բնակության) վկայականի և Վրաստանի քաղաքացու անձնագրի տրամադրման կարգի մասին» Վրաստանի օրենքի 202-րդ հոդվածի 21-րդ կետով նախատեսված դեպքի), իսկ եթե Վրաստանից ժամանակավոր դուրս գալը կապված է բուժման կամ Վրաստանի քաղաքացու արտերկրում դատական ​​գործընթացին մասնակցության հետ՝ 3 օրվա ընթացքում։
Վրաստանի 2004 թվականի հունիսի 24-ի օրենք №190 -ՎՕՏ I, №19, 15.07.2004թ., հոդված 87
Վրաստանի 2005 թվականի դեկտեմբերի 28-ի օրենք №2630 -ՎՕՏ I, №3, 16.01.2006թ., հոդված 24
Վրաստանի 2016 թվականի մարտի 4-ի թիվ օրենք №4844 - կայքէջ, 22.03.2016թ.
 
Հոդված 10. Վրաստանից ժամանակավոր դուրս գալու իրավունքի սահմանափակման հիմքերը
1. Վրաստանի քաղաքացուն հնարավոր է մերժեն Վրաստանից ժամանակավորապես դուրս գալու համար Վրաստանի քաղաքացու անձնագրի տրամադրումը, ինչպես նաև Վրաստանի պետական ​​սահմանի հատումը,եթե ​​նա՝
ա) հետախուզվում է իրավապահ մարմինների կողմից.
բ) ներկայացնում է կեղծ կամ անվավեր փաստաթղթեր:
2. Վրաստանի քաղաքացուն կարող են մերժել հատել Վրաստանի պետական ​​սահմանն այն դեպքում, եթե նա ճանապարհորդում է Եվրամիության անդամ/Շենգենյան գոտու այն երկիրը, որի հետ Վրաստանն ունի առանց վիզայի գնալ-գալու ռեժիմ, և առկա է հետևյալ հանգամանքներից առնվազն մեկը՝
ա) Վրաստանի քաղաքացիուն արգելվում է մուտք գործել Եվրամիության անդամ /Շենգենյան գոտու որևէ երկիր և այդ փաստը հայտնի է Վրաստանի պետական ​​սահմանի վերահսկողության  իրականացման լիազորություն ունեցող մարմնին.
 բ) Վրաստանի քաղաքացին չի ներկայացնում՝
բ.ա) վերջին 10 տարվա ընթացքում տրված համապատասխան կենսաչափական անձնագիր, որի գործողության ժամկետը Վրաստանի քաղաքացու կողմից Եվրամիության տարածքի/Շենգեն գոտու տարածքից դուրս գալու օրվանից ոչ պակաս, քան 3 ամիս է;
բ.բ) Եվրոպական միության/Շենգենյան գոտու տարածքը թողնելու համար վավեր ճամփորդական տոմս, կամ այդպիսի ճամփորդական տոմսի վավեր ամրագրման փաստաթուղթ.
բ.գ) Եվրամիության/Շենգենյան գոտու տարածքում գտնվող հյուրանոցի կամ այլ բնակության վայրի վավեր ամրագրման փաստաթուղթ, այդ հյուրանոցում/կացարանում ապրելու 
իրավունքը հաստատող մեկ այլ համապատասխան փաստաթուղթ կամ Եվրամիության տարածքում /Շենգենյան գոտում  օրինական բնակվող տանտիրոջ համաձայնությունը Վրաստանի քաղաքացուն իր բնակավայրում տեղավորելու մասին, ինչպես նաև տեղեկություններ նշված հյուրանոցի/բնակության վայրի հասցեի վերաբերյալ.
բ.դ) Եվրամիության/Շենգենյան գոտու տարածքում գործող առողջության ապահովագրությունը հաստատող փաստաթուղթ.
բ.ե) ճանապարհորդության ֆինանսական ապահովման միջոց կամ ճանապարհորդության ֆինանսական ապահովումը հաստատող փաստաթուղթ:
3. Վրաստանի այն քաղաքացու կողմից Վրաստանի պետական ​​սահմանը հատելու պայմաններն ու կարգը, ով մեկնում է Եվրամիության անդամ/Շենգեն գոտու երկիր, որոշում է Վրաստանի ներքին գործերի նախարարը:  Վրաստանի ներքին գործերի նախարարը սահմանում է նաև սույն հոդվածի 2-րդ կետում նշված   վերադաս վարչական մարմնում/բարձրագույն պաշտոնատար անձի մոտ բողոքարկելու և բողոքը քննարկելու ժամանակը և կարգը:
4. Մինչ  Վրաստանի տարածք ապօրինի բերված/կալանավորված երեխայի վերադարձման մասին  օրինական ուժի մեջ մտած դատարանի վճռի կատարումը կենտրոնական մարմնի՝ Վրաստանի արդարադատության նախարարության համապատասխան կառուցվածքային ստորաբաժանման միջնորդության հիման վրա 16 տարին չլրացած անձին կարող են մերժել տրամադրել անձնագիր, եթե Վրաստանի օրենսդրությամբ կամ դատարանի որոշմամբ այլ բան նախատեսված չէ:
Վրաստանի 2005 թվականի դեկտեմբերի 28-ի օրենք №2630-ՎՕՏ I, № 3, 16.01.2006թ., հոդված 24
Վրաստանի 2008 թվականի մարտի 21-ի օրենք №5975-ՎՕՏ I, №9, 04.04.2008թ., հոդված 62
Վրաստանի 2020 թվականի հունիսի 12-ի օրենք №6056 - կայքէջ, 19.06.2020թ.
Վրաստանի 2020 թվականի սեպտեմբերի 2-ի օրենք №7069 - կայքէջ, 09/04/2020 թ.

Հոդված 11. (հանված է)
Վրաստանի 2005 թվականի դեկտեմբերի 28-ի օրենք №2630-ՎՕՏI, №3, 16.01.2006թ., հոդված 24

Հոդված 12. (հանված է)
Վրաստանի 1997 թվականի հոկտեմբերի 16-ի օրենք №922-Խորհրդարանի տեղեկատու, №44, 11.11.1997թ., էջ 12
Վրաստանի 2008 թվականի մարտի 21-ի օրենք №5975-ՎՕՏ I , №9, 04.04.2008թ., 62-րդ հոդված

Հոդված 13. (հանված է)
Վրաստանի 2005 թվականի դեկտեմբերի 28-ի օրենք №2630 –ՎՕՏ I, №3, 16.01.2006թ., հոդված 24
Վրաստանի 2008 թվականի մարտի 21-ի օրենք  №5975-ՎՕՏ I, №9, 04.04.2008թ., 62-րդ հոդված
 
Հոդված 14. (հանված է)
Վրաստանի 2008 թվականի մարտի 21-ի օրենք №5975-ՎՕՏ I, №9, 04.04.2008թ., 62-րդ հոդված

Հոդված 15. Վրաստանից դուրս գալուց սահմանը հատելու համար պարտադիր փաստաթղթերը
1. Վրաստանի քաղաքացիները Վրաստանից գալուց սահմանը հատելիս անցնում են անձնագրային հսկողություն և անձնագրում կամ դրան փոխարինող փաստաթղթում նշվում է սահմանը հատելու ամսաթիվը:
2. Վրաստանից ժամանակավորապես դուրս գալուց սահմանը հատելու համար քաղաքացին պետք է ունենա  այն երկրի մուտքի վիզան, որտեղ  ուղղակիորեն ճանապարհորդում է:
3. Վրաստանի միջազգային պայմանագրի հիման վրա Վրաստանից ժամանակավոր դուրս գալը հնարավոր է նաև առանց վիզայի։

Հոդված 16. Մուտքը Վրաստան
Վրաստանի քաղաքացին իրավունք ունի ցանկացած պահի մուտք գործել Վրաստան, ինչի համար նա  թույլտվության կարիք չունի:

Գլուխ III.
Վրաստանից դուրս գալու իրավունքի կարգավորման կոնկրետ դեպքեր
 
Հոդված 17. Վրաստանից դուրս գալու սահմանափակումը իր քաղաքացիների անվտանգությունն ապահովելու նպատակով
Այլ պետության մեջ արտակարգ իրավիճակի դեպքում Վրաստանի կառավարությունն իրավունք ունի Վրաստանի քաղաքացու անվտանգությունն ապահովելու նպատակով, որոշակի ժամանակով սահմանափակել այդ պետություն գնալը:   Նման սահմանափակումների ընդունման և չեղարկման մասին Վրաստանի կառավարության որոշումները պետք է հրապարակվեն:
Վրաստանի 1997 թվականի հոկտեմբերի 16-ի օրենք №922-Խորհրդարանի տեղեկատու, №44, 11.11.1997թ., էջ 12
Վրաստանի 2013 թվականի սեպտեմբերի 20-ի օրենք №1152 - կայքէջ, 01.10.2013թ.
 
Հոդված 18. Զինծառայողների դուրս գալը Վրաստանից
1. Վրաստանից ժամանակավորապես դուրս եկած քաղաքացիները, ովքեր օրենքով սահմանված կարգով  ենթակա են իրական ժամկետային զինծառայություն անցնելու, զորակոչի մասին ծանուցում ստանալուն պես պարտավոր են անհապաղ գալ Վրաստան՝ ժամկետային զինծառայություն անցնելու   համար։ Անժամկետ ծառայության զինծառայողները և սպայական կազմի անձինք անձնական հարցերով Վրաստանից մեկնում են  Վրաստանի օրենսդրությամբ  սահմանված  կարգով ձևակերպված թույլտվությամբ։
2. Վրաստանում ռազմական դրության, պատերազմ հայտարարելու կամ արտակարգ իրավիճակի դեպքում Վրաստանի կառավարությունն իրավունք ունի սահմանափակել զորակոչիկների, պահեստազորի և զինվորականների ելքը Վրաստանից:
3. Նման սահմանափակումների ընդունման և չեղարկման մասին Վրաստանի կառավարության որոշումները պետք է հրապարակվեն։
Վրաստանի 1997 թվականի հոկտեմբերի 16-ի օրենք №922-Խորհրդարանի տեղեկատու, №44, 11.11.1997թ., էջ 12
Վրաստանի 2013 թվականի սեպտեմբերի 20-ի օրենք №1152- կայքէջ, 01.10.2013թ.


Գլուխ IV. Արտագաղթի հարցի քննարկման և լուծման կարգը

Վրաստանի 2008 թվականի դեկտեմբերի 19-ի օրենք №804- ՎՕՏ I, №40, 29.12.2008թ., հոդված 265

Հոդված 19. Արտագաղթի փաստաթուղթը
Վրաստանի քաղաքացին արտագաղթում է Վրաստանի քաղաքացու անձնագրով: Վրաստանի
միջազգային պայմանագրերին համապատասխան անձնագրի փոխարեն կարող է տրվել դրան փոխարինող փաստաթուղթ:
Վրաստանի 2008 թվականի դեկտեմբերի 19-ի օրենք №804 - ՎՕՏ I, №40, 29.12.2008թ., հոդված 265

Հոդված 20. Արտագաղթի թույլտվություն ստանալու միջնորդությունը
1. Արտագաղթի թույլտվություն ստանալու համար միջնորդություն ներկայացնելու իրավունք ունի Վրաստանի չափահաս գործունակ քաղաքացին:
2. Արտագաղթի թույլտվության ստանալու համար շահագրգիռ անձը միջնորդությունը ներկայացնում է գործակալություն:
21. (Հանված է - 30.03.2021, №422):
22. Արտագաղթի թույլտվության ստանալու համար միջնորդությունը ներկայացուցչի միջոցով ներկայացնելու դեպքում անձի համար ներկայացուցչության թույլտվությունը կարող է հաստատվել սույն հոդվածի 23-25 կետերով սահմանված կարգի համաձայն:
23. Էլեկտրոնային ձևով ներկայացված հայտի ընդունումը թույլատրվում է, եթե՝
ա) էլեկտրոնային հաղորդակցությունը թույլ է տալիս դիմողի և դիմումը ստանալու իրավասություն ունեցող անձի  անմիջական տեսողական շփման հնարավորություն, դիմողի նույնականացումը և նրա ինքնության հաստատումը հնարավոր է գործակալության էլեկտրոնային տվյալների բազայում առկա տեղեկատվության օգտագործմամբ.
բ) այն հաստատված է հայտատուի որակավորված էլեկտրոնային ստորագրությամբ:
24. Սույն հոդվածի 23-րդ կետի «ա» ենթակետով նախատեսված դեպքում՝ դիմողի ինքնության հետ կապված կասկածի դեպքում, համապատասխան պաշտոնյան իրավունք ունի հրաժարվել Էլեկտրոնային ձևով ներկայացված հայտը ընդունելուց:
25. Գործակալությունը ապահովում է տեսողական կապ արտահայտող գրառման էլեկտրոնային տարբերակով պահպանումը:
3. Միջնորդության մեջ պետք է նշվեն բոլոր այն տվյալները, որոնք ներկայացված են Վրաստանի քաղաքացու անձնագրում: Միջնորդագրին պետք է կցվի՝
ա) Վրաստանի քաղաքացու անձնագրի պատճենը.
բ) 18-ից 27 տարեկան անձանց համար՝ զինվորական տոմսի պատճենը կամ տեղեկանք զորակոչի հետաձգելու, զորակոչից կամ զինվորական պարտավորությունից ազատվելու մասին.
գ) 3X4 չափսի 2 լուսանկար;
դ) ծառայության վճարի վճարումը հաստատող փաստաթուղթ:
4. Անչափահասին արտագաղթի թույլտվություն տալու դեպքում միջնորդությանը պետք է կցվի սույն հոդվածի 3-րդ կետի «ա», «գ» և «դ» ենթակետերով նախատեսված փաստաթղթերը, ինչպես նաև ծննդյան վկայականի պատճենը և սույն օրենքի 23-րդ հոդվածի առաջին կետով նախատեսված համաձայնությունը հաստատող փաստաթուղթը: Օտարերկրյա երկրում տրված ծննդյան վկայականի պատճենը պետք է ներկայացվի համապատասխան կարգով օրինականացումից կամ ապոստիլային հաստատումից հետո, եթե Վրաստանի միջազգային պայմանագրով կամ համաձայնագրով այլ բան նախատեսված չէ։
5. Անչափահասին հնարավոր է արտագաղթի թույլտվություն տալ նրա օրինական ներկայացուցչի  նոտարական կարգով վավերացված կամ սույն հոդվածի 23-25-րդ կետերով սահմանված կարգով արտահայտված համաձայնության հիման վրա:
51. Աջակցություն ստացողին հնարավոր է արտագաղթի թույլտվություն տալ  աջակցող անձի նոտարական կարգով վավերացված կամ սույն հոդվածի 23-25-րդ կետերով սահմանված կարգով արտահայտված համաձայնության հիման վրա, եթե դատարանի որոշմամբ այլ բան   սահմանված չէ։
6. Արտագաղթի թույլտվություն ստանալու միջնորդության և կից փաստաթղթերի պատճենները Էլեկտրոնային ձևով ներկայացնելուց հետո շահագրգիռ անձը ներկայացնում է սույն օրենքի 23-րդ հոդվածի առաջին պարբերությամբ նախատեսված համաձայնությունը հաստատող փաստաթղթի, ինչպես նաև օտար պետության կողմից տրված, օրինականացված կամ ապոստիլով վավերացված ծննդյան վկայականի պատճենը և տեղեկանք զինծառայության զորակոչի հետաձգման, զինծառայության զորակոչից կամ զինվորական պարտավորություններից ազատվելու մասին:
7. Օտարերկրյա պետության կողմից տրված օրինականացված կամ ապոստիլով վավերացված ծննդյան վկայականի պատճենը կարելի է ստանալ առանց բնօրինակը էլեկտրոնային եղանակով ներկայացնելու, եթե հնարավոր է ստուգել այս փաստաթղթի օրինականացման կամ ապոստիլով վավերացման փաստի իսկությունը համապատասխան էլեկտրոնային ռեստրի կամ այլ միջոցով։
8. Սույն հոդվածի 6-րդ կետով նախատեսված փաստաթղթերը չներկայացնելու դեպքում
միջնորդության քննարկման ժամկետը լրանալուց 5 օր առաջ գործակալությունը շահագրգիռ անձի համար սահմանում է փաստաթղթերի ներկայացման վերջնաժամկետը, որը չպետք է պակաս լինի 5 օրից: Մինչ փաստաթուղթը ներկայացնելը միջնորդւոթյան քննարկման ժամկետի ընթացքը համարվում է դադարեցված։
9. Սույն հոդվածի 6-րդ կետով նախատեսված փաստաթղթերը սահմանված ժամկետում չներկայացնելու դեպքում գործակալությունը իրավասու է որոշում կայացնել համապատասխան միջնորդությունը չքննարկած թողնելու մասին:
10. Եթե դիմողն այլևս շահագրգռված չէ արտագաղթի թույլտվություն ստանալու հարցում, նա իրավասու է վարչական վարույթի ցանկացած փուլում դիմել գործակալությանը և պահանջել
վարույթի կարճում:
Վրաստանի 2008 թվականի դեկտեմբերի 19-ի օրենք  №804- ՎՕՏ I, №40, 29.12.2008թ., հոդված 265
Վրաստանի 2009 թվականի հուլիսի 11-ի օրենք №1389-ՎՕՏ I, №21, 03.08.2009թ., հոդված 107
Վրաստանի 2009 թվականի դեկտեմբերի 15-ի օրենք №2320-ՎՕՏ I, №46, 22.12.2009թ., հոդված 352
Վրաստանի 2010 թվականի հուլիսի 6-ի օրենք №3356-ՎՕՏ I, №41, 21.07.2010թ., հոդված 256
Վրաստանի 2010 թվականի դեկտեմբերի 15-ի օրենք №4050-ՎՕՏ I, №76, 29.12.2010թ., հոդված 494
Վրաստանի 2011 թվականի հունիսի 24-ի օրենք №4938- կայքէջ, 14.07.2011թ.
Վրաստանի 2012 թվականի մայիսի 25-ի օրենք №6317- կայքէջ, 19.06.2012թ.
Վրաստանի 2015 թվականի մարտի 20-ի  օրենք №3396 - կայքէջ, 31.03.2015թ.
Վրաստանի 2016 թվականի մարտի 4-ի օրենք №4844 - կայքէջ, 22.03.2016թ.
Վրաստանի 2021 թվականի մարտի 30-ի օրենք №422- կայքէջ, 13.04.2021թ.

Հոդված 21. Արտագաղթի թույլտվություն տրամադրելու միջնորդության քննարկումը
1. Արտագաղթի թույլտվության տրամադրման միջնորդությունը քննարկվում է անհրաժեշտ փաստաթղթերը ներկայացնելուց հետո 1 ամսվա ընթացքում։
2. Գործակալությունը սույն օրենքով սահմանված կարգով տալիս է արտագաղթի թույլտվություն և Վրաստանի քաղաքացու անձնագրում դրոշմում շտամպ՝ «մշտական ​​ելք» գրությամբ, թույլտվության տրման ամսաթվի նշմամբ, ինչը հաստատվում է գործակալության կնիքով և լիազորված անձի ստորագրությամբ։
3. (Հանված է - 24.06.2011, №4938):
4. Արտագաղթողի կողմից Վրաստանի քաղաքացու անձնագիրը  փոխելու դեպքում գործակալությունը պարտավոր է արտագաղթողի կողմից արտագաղթի թույլտվությունը և միջնորդագիրը ներկայացնելուց  հետո 10 օրվա ժամկետում կազմել համապատասխան ակտ և  նոր անձնագրում դրոշմել սույն հոդվածի 2-րդ կետով նախատեսված շտամպ՝ համապատասխան նշումով:  
5. Արտագաղթի թույլտվության տրամադրման հետ կապված վարչական վարույթի ընթացքում
կայացված որոշումները շահագրգիռ կողմերին տեղեկացվում է էլեկտրոնային հաղորդակցման միջոցների օգտագործմամբ.
Վրաստանի 2008 թվականի դեկտեմբերի 19-ի թիվ օրենք №804- ՎՕՏ I, №40, 29.12.2008թ., հոդված 265
Վրաստանի 2011 թվականի հունիսի 24-ի օրենք №4938 - կայքէջ, 14.07.2011թ.

Հոդված 22. Արտագաղթի թույլտվության մերժման հիմքերը
1. Շահագրգիռ անձին կարող են մերժել արտագաղթի թույլտվություն տալը, ինչպես նաև Վրաստանի պետական ​​սահմանը հատելը, եթե՝
ա) նրա նկատմամբ ընթանում է քրեական հետապնդում .
բ) չի կրել դատարանի վճռով նշանակված պատիժը.
գ) նա զորակոչային տարիքի է և չի անցել պարտադիր զինվորական ծառայություն, եթե օրենքով  սահմանված կարգով ազատված չէ այդ պարտավորությունից.
դ) իր աշխատանքի բնույթից ելնելով` տեղյակ է պետական ​​կամ ռազմական գաղտնիքներին և
չի անցել օրենքով սահմանված ժամկետը, երբվանից նա կապված չէ այդ աշխատանքի հետ: Այդ ժամկետը չպետք է գերազանցի 5 տարին.
ե) արտագաղթի թույլտվության համար միջնորդություն ներկայացնելիս ներկայացնում է կեղծ փաստաթղթեր:
2. Շահագրգիռ անձի միջնորդությունն ստանալուց հետո՝ 2-օրյա ժամկետում, գործակալությունը սույն հոդվածի առաջին կետում նշված հանգամանքների առկայության վերաբերյալ դիմում է պետական մարմիններին, ֆիզիկական և իրավաբանական անձանց, որոնք պարտավոր են բողոքն ստանալու պահից 5-օրյա ժամկետում գործակալություն ներկայացնել համապատասխան տեղեկատվություն և փաստաթղթեր։ Եթե ​​նշված ժամկետը բավարար չէ անհրաժեշտ տեղեկություններ կամ փաստաթղթեր ներկայացնելու համար, պետական մարմինները, ֆիզիկական և իրավաբանական անձինք պարտավոր են դրա վերաբերյալ գրավոր ծանուցել գործակալությանը, որից հետո նրանց կտրվի լրացուցիչ 2-օրյա ժամկետ։
3. Պետական ​​մարմինների, ֆիզիկական և իրավաբանական անձանց կողմից, սույն հոդվածի 2-րդ կետի համաձայն, գործակալությանը համապատասխան տեղեկատվություն և փաստաթղթեր  սահմանված ժամկետում չներկայացնելու դեպքում, գործակալությունը պարտավոր է սահմանված ժամկետում օրենքով սահմանված կարգով ավարտել հարցի քննարկումը։
4. Արտագաղթի թույլտվության տրամադրումը մերժելու մասին որոշումը գրավոր պետք է անհապաղ տեղեկացվի քաղաքացուն:
Վրաստանի 2008 թվականի դեկտեմբերի 19-ի օրենք №804- ՎՕՏ I, №40, 29.12.2008թ., հոդված 265

Հոդված 221. Արտագաղթի թույլտվության չեղարկում
Արտագաղթի թույլտվությունը կարող է չեղարկվել շահագրգիռ անձի դիմումի հիման վրա կամ գործակալության նախաձեռնությամբ, եթե բացահայտվի շահագրգիռ անձի կողմից արտագաղթի թույլտվություն ստանալու համար կեղծ փաստաթղթեր ներկայացնելու փաստը:
Վրաստանի 2010 թվականի հուլիսի 6-ի օրենք №3356-ՎՕՏ I, №41, 21.07.2010թ., հոդված 256
 
Հոդված 23. Անչափահասների արտագաղթը
1. 18 տարին չլրացած անչափահասը արտագաղթում է իր օրինական ներկայացուցչի հետ միասին, իսկ եթե նա  մեկնում է իր արտերկրում գտնվող օրինական ներկայացուցչի մոտ և ունի վերջինիս համաձայնությունը՝ չափահաս գործունակ անձի ուղեկցությամբ:
2. Եթե օրինական ներկայացուցիչները չկարողանան համաձայնության գալ անչափահասի արտագաղթի հարցում, վեճը կլուծվի դատական ​​կարգով։
Վրաստանի 2008 թվականի դեկտեմբերի 19-ի օրենք  №804- ՎՕՏ I, №40, 29.12.2008թ., հոդված 265

Հոդված 24. Աջակցություն ստացողի արտագաղթը
Աջակցություն ստացողի արտագաղթը առանց նրան աջակցող անձի համաձայնության չի թույլատրվում, եթե դատարանի որոշմամբ այլ բան սահմանված չէ:
Վրաստանի 2008 թվականի դեկտեմբերի 19-ի օրենք №804 - ՎՕՏ I, №40, 29.12.2008թ., հոդված 265
Վրաստանի 2015 թվականի մարտի 20-ի օրենք №3396 - կայքէջ, 31.03.2015թ.
[bookmark: _GoBack]
Հոդված 25. Վրաստանի պետական ​​սահմանը հատելու համար պարտադիր փաստաթղթերը
1. Վրաստանի քաղաքացիները Վրաստանի պետական ​​սահմանը հատելիս լրացնում են արտագաղթի քարտը և անցնում են անձնագրային հսկողություն: Անձնագրում կամ դրան փոխարինող փաստաթղթում նշվում է սահմանը հատելու ամսաթիվը:
2. Պետական ​​սահմանը հատելու համար Վրաստանի քաղաքացին պետք է ունենա այն երկրի մուտքի վիզան, որտեղ   ճանապարհորդում է:
Վրաստանի 2008 թվականի դեկտեմբերի 19-ի օրենք №804- ՎՕՏ I, թիվ 40, 29.12.2008թ., հոդված 265

Հոդված 26. Արտագաղթի թույլտվություն տալու կամ Վրաստանի պետական ​​սահմանը հատելու վերաբերյալ մերժման բողոքարկումը
Շահագրգիռ անձը, ում մերժել են արտագաղթի թույլտվություն տալ կամ հատել Վրաստանի պետական ​​սահմանը, Վրաստանի օրենսդրությամբ սահմանված կանոնների համաձայն իրավունք ունի նշված որոշումը բողոքարկել դատարանում:
Վրաստանի 2008 թվականի դեկտեմբերի 19-ի օրենք №804 - ՎՕՏ I, №40, 29.12.2008թ., հոդված 265

Հոդված 27. Արտագաղթի վիճակագրությունը
Արտագաղթի վիճակագրությունն իրականացնում է Վրաստանի արդարադատության նախարարությունը։
Վրաստանի 2008 թվականի դեկտեմբերի 19-ի օրենք №804 – ՎՕՏ I, №40, 29.12.2008թ., հոդված 265

Հոդված 28. Մինչև 2015 թվականի ապրիլի 1-ը դատարանի կողմից անգործունակ ճանաչված անձանց հետ կապված իրավական կարգավորումն անցումային շրջանում
1. Մինչև 2015 թվականի ապրիլի 1-ը դատարանի կողմից անգործունակ ճանաչված անձը, որի
անհատական ​​գնահատում ​​չի իրականացվել, կարող է Վրաստանից ժամանակավոր դուրս գալ մեկ օրինական ներկայացուցչի թույլտվությամբ և գործունակ չափահասի ուղեկցությամբ։
2. Եթե անձը մինչև 2015 թվականի ապրիլի 1-ը դատարանի կողմից ճանաչվել է անգործունակ և որի անհատական ​​գնահաումը նույնպես չի իրականացվել, Վրաստանից ժամանակավոր դուրս գալուց չի ուղեկցվում օրինական ներկայացուցիչները, նրանց միջնորդության հիման վրա նրան կտրվի անձնագիր։
3. Վրաստանի քաղաքացուն անձնագիր տրամադրելու համար օրինական ներկայացուցիչներից մեկի նոտարական կարգով հաստատված համաձայնությունը, բացառությամբ սույն օրենքի 8-րդ հոդվածի 5-րդ կետով նախատեսված դեպքերի, բավական է, եթե երկրորդ օրինական ներկայացուցիչը դատարանի կողմից ճանաչվել է անգործունակ մինչև 2015 թվականի ապրիլի 1-ը և նրա  անհատական ​​գնահատում տեղի չի ունեցել:
4. Մինչև 2015 թվականի ապրիլի 1-ը դատարանի կողմից անգործունակ ճանաչված անձի, որի
անհատական ​​գնահատում ​​չի իրականացվել, Վրաստանից ժամանակավոր դուրս գալու հարցում նրա օրինական ներկայացուցիչների միջև ծագած անհամաձայնության դեպքում վեճը կլուծվի դատական ​​կարգով։
5. Մինչև 2015 թվականի ապրիլի 1-ը դատարանի կողմից անգործունակ ճանաչված անձին, որի   անհատական ​​գնահատում ​​չի իրականացվել, արտագաղթի թույլտվություն տալը թույլատրելի է նրա օրինական ներկայացուցչի կողմից վավերացված կամ սույն օրենքի 20-րդ հոդվածի 23-25-րդ կետերով սահմանված կարգով արտահայտված համաձայնության հիման վրա։
 6.  Անձին, ում դատարանը անգործունակ է ճանաչել մինչև 2015թվականի ապրիլի 1-ը, և որի անհատական գհահատում չի իրականացվել,  չի թույլատրվում արտագաղթել առանց իր օրինական ներկայացուցչի թույլտվության և գործունակ չափահասի ուղեկցության:
Վրաստանի 2015 թվականի մարտի 20-ի օրենք №3396- կայքէջ, 31.03.2015թ.

Վրաստանի խորհրդարանի նախագահ 
Պետության առաջնորդ`                                      Էդուարդ Շևարդնաձե:
Վրաստանի խորհրդարանի խոսնակ՝              Վախթանգ Գոգուաձե:

